
«Семей таңы» газеті 1969 жылы «Құрмет белгісі» орденімен, 2009 жылы 
Қазақстан Республикасы Президентінің бұқаралық ақпарат құралдары 

саласындағы грантымен марапатталған.

ӘРАЛУАН

ШЫҒАРЫЛЫМНЫҢ ТАРАЛЫМЫ  20555

«Шыңғыс тас» ЖШС Абай облысы 
Бородулиха ауданында ораналасқан 
«Новопокровское» кен орнында кірпіш саз-
дықтарын өндіру тау-кен жұмыстарының 
Жоспарына әсер ету есебі бойынша ашық 
жиналыстар нысанында қоғамдық тыңдау-
лар өткізеді. 

Тыңдаулар 24.02.2025 жылы сағат 12:00 Абай облысы 
Новопокровка ауылында өткізіледі (ауылдық әкімдік).  Карантин 
немесе ТЖ болса, тыңдаулар ZOOM платформасында бейнекон-
ференция арқылы онлайн режимінде жүргізіледі. Белсенді сілте-
ме https://us05web.zoom.us/j/5887898454?pwd=SThLWi9XdHcrWko
wekE5RzdjVnNkdz09 

Конференция идентификаторы: 588 789 8454 
Кiру коды: g8gdzM
Кен орны координаттары 1. 500 41’ 31»СЕ, 800 28’ 05»ШБ, 2. 

500 41’ 32»СЕ, 800 27’ 33»ШБ, 3. 500 41’ 35»СЕ, 800 27’ 34»ШБ, 4. 
500 41’ 38»СЕ, 800 27’ 35»ШБ, 5. 500 41’ 42»СЕ, 800 27’ 34»ШБ, 6. 
500 41’ 47»СЕ, 800 27’ 35»ШБ, 7. 500 41’ 52»СЕ, 800 27’ 34»ШБ, 8. 
500 41’ 51»СЕ, 800 28’ 07»ШБ, 9. 500 41’ 47»СЕ, 800 28’ 06»ШБ, 10. 
500 41’ 44»СЕ, 800 28’ 05»ШБ, 11. 500 41’ 38»СЕ, 800 28’ 06»ШБ.

Жобаға тапсырыс беруші – «Шыңғыс тас» ЖШС, Абай облы-
сы, Семей қ-сы, Сеченов көш. 9. БСН 040440017937, тел. 8 7222 
51 40 49, эл.пошта: tooshynghystas@mail.ru 

Жобаны әзірлеуші – «Маркшейдер KZ» ЖШС, 
БСН171140007948, ШҚО, Өскемен қаласы, Михаэлис көш. 24/1, т. 
8 777 991 30 03. aitaber40@gmail.com

Әсер ету аумағы – Абай облысы, Бородулиха ауданы, 
Новопокровка ауылы. Жоба материалдарымен БЭП және «Абай 
облысының табиғи ресурстар және табиғат пайдлануды реттеу 
басқармасы» ММ сайтында «Қоғамдық тыңдаулар» бөлімінде та-
нысуға болады. Қосымша ақпаратты тапсырыс берушінің мекен-
жайында алуға болады.

Ескертулер мен ұсыныстар қоғамдық тыңдаулар басталатын 
күнге дейін үш жұмыс күнінен кешіктірілмей Абай облысының 
ТРжТПРБ uprirp_abai@akimatabai.gov.kz электрондық мекенжа-
йы арқылы қабылданады.

Мұхтар Мағауин ұзақ жылдар 
бойы қазақ әдебиетінің дамуына 
елеулі үлес қосып, қазақ әдебие-
тінің тарихы мен мәдениетін зерт-
теумен айналысты. Жазушының 
шығармашылығы қазақ әдебиеті-
нің алтын қорына енген бірқатар 
маңызды туындыларды қамтиды, 
оның ішінде тарихи романдары, 
прозалық шығармалары мен зерт-
теулері ерекше орын алады.

Мағауиннің әдебиеттегі негізгі 
рөлі оның шығармаларының маз-
мұны мен тақырыптарының терең-
дігі, ұлттық болмыс пен мәдениет-
тің сақталуына қосқан үлесі және 
қазақ әдебиетінің жаңа бағытта-
рын қалыптастырудағы маңызы 
арқылы айқындалады.

Мағауин қазақ әдебиетінде та-
рихи романдар жанрын дамыту-
ға үлкен үлес қосты. Оның тари-
хи шығармалары қазақ халқының 
тарихы мен мәдениетін зерттеуге 
негізделген, сонымен қатар ұлт-
тық сана-сезімнің қалыптасуына 
ықпал етті. Мағауиннің тарихи ро-
мандары өткен кезеңдердегі ма-
ңызды оқиғаларды шынайы әрі те-
рең сипаттап, оқырманға ұлттың 
тарихын жаңа көзқарас тұрғысы-
нан ұсынды. Эдвард Оллуорттың 
«Қазақтың жас ғалымы Мұхтар 
Мағауин көпшілігі жалпы жұртшы-
лыққа ғана емес, осы саладағы 
мамандардың өздеріне беймәлім 
болып келген он екі ақынның мұ-
расын зерттеп, дәйектеді. Сөйтіп, 
сарапшылардың бағалауынша, қа-
зақ әдебиетінің тарихын жаңа бет-
термен толықтырып, тағы үш ға-
сырға тереңдетті» деген  пікірі бар 
екен.

Автордың ең танымал және ең 
маңызды шығармаларының бірі 
– әлемдік тұлға, ежелгі қазақ та-
рихының тұтас бір дәуірін қалып-
таған, кейінгі Алтын Орда, оған 
жалғас Қазақ Ордасының түп не-
гізін орнықтырып кеткен Шыңғыс 
ханға арналған, өткен ХІІ-ХІІІ ға-
сырлар көлеміндегі Орталық  Азия 
болмысын кеңінен қамтып, бүгін-
гі жұртшылық алдына тарту ет-
кен «Шыңғыс хан» деректі тари-
хи романы. Роман «Туған жұрт», 
«Ұйысқан ұлыс», «Тынымсыз май-
дан», «Еке Моғұл Ұлысы» атты  
төрт кітаптан тұрады.

М.Мағауиннің 1968 жылы кітап 
болып шыққан «Қобыз сарыны» 
монографиясы өз кезінде қазақ 
әдебиетінің қалыптасқан тарихы-
на қаншама жаңалық, түбегейлі 
өзгеріс әкелген болатын.

1984 жылы Абай атындағы 
Мемлекеттік сыйлыққа ие бол-
ған «Аласапыран» тарихи рома-
ны 1588-1610 жылдар аралығын-
дағы Еуразия кеңістігінде орын 
алған қилы-қилы оқиғалар, қазақ 
халқының ұлттық санасы, мемле-
кеттік құрылымы, көрші жұрттар-

мен арақатынасы, сол замандағы 
белгілі тарихи тұлғалардың бол-
мыс-бітімі турасында сыр толғай-
ды. Роман ХVІІ ғасырдың алғашқы 
жартысындағы қазақ қоғамының 
әлеуметтік және саяси жағдайы, 
түрлі өзгерістерге қалай бейімдел-
гені, ұлттың рухани күйі мен мәде-
ни болмысы туралы ой қозғайды.

«Қиян» романында қазақ хал-
қының ХІХ ғасырдағы отаршыл-
дық саясатқа қарсы күресі мен 
әлеуметтік жағдайын суреттейді. 
Романның мазмұнында патша үкі-
метінің отаршылдық әрекеттері, 
қазақтың бостандығы мен тәуел-
сіздігі үшін күресі, ұлттық сананың 
қалыптасу мәселелері көтерілген. 
Бұл шығарма қазақ әдебиетінде 
тарихи романдардың жаңаша жа-
зылуына ықпал етті.

Мағауин шығармашылығында 
философиялық ойлар мен адам 
болмысы туралы терең толғаныс-
тар үлкен орын алады. Оның шы-
ғармалары ұлттық болмыс пен 
мәдениеттің сақталуы, адамның 
рухани ізденістері, тұлғалық ізгілік 
сияқты мәселелерді қарастырады. 
Мағауин қазақ әдебиетінде фило-
софиялық прозаны дамытуға ық-
пал етті, оның шығармаларында 
ұлттық сана мен рухани жаңғыру 
мәселелері кеңінен көтерілген.

«Шағала» романының негіз-
гі тақырыбы - адамның ішкі әлемі 
мен рухани ізденістері. Мағауиннің 
бұл шығармасы ұлттық болмыс 
пен адам болмысын, олардың өза-
ра байланысын зерттей отырып, 
философиялық тұрғыдан терең 
ойларды қамтиды.

Мағауин шығармаларының не-
гізгі тақырыптарының бірі – ұлт-
тық сана мен рухани жаңғыру мә-
селелері. Ол өз шығармаларында 
қазақ халқының дәстүрлерін, мә-
дени мұрасын сақтап, жаңаша көз-
қараспен қайта қарауды ұсынады. 
Оның шығармалары қазақ халқы-
ның ұлттық болмысын, оның руха-
ни және мәдени негіздерін сақтап 
қалу үшін маңызды қадам болды.

Мағауин қазақ әдебиетінде-
гі сыншылық дәстүрді дамытуға 
да үлкен үлес қосты. Ол әдебиет-
ке қатысты сыни мақалаларын жа-
зып, қазақ әдебиетінің даму бағыт-
тары мен мәселелерін талқылады. 
Оның сыншылық көзқарастары қа-
зақ әдебиетінің дамуында жаңа 
бағыттардың қалыптасуына ықпал 
етті.

 «Әлем және мен» шығарма-
сында Мағауин әлемдік әдебиетті, 
оның ішінде қазақ әдебиетін жаңа 
тұрғыдан қарастыруды ұсынады. 
Ол әдебиеттану мен сыншылық 
саласында да жаңашыл көзқарас-
тарды енгізді.

Мағауин қазақ әдебиетінде 
жаңа стильдер мен жанрларды 
енгізуге де ықпал етті. Оның шы-

ғармаларының стильдік ерекше-
ліктері, тілдік қолданыстары мен 
құрылымы қазақ әдебиетіне жаңа-
лықтар әкелді. Ол қазақ әдебие-
тіне жаңа жанрлар мен көркемдік 
тәсілдерді қолдана отырып, әде-
биеттің шекараларын кеңейтті.

Мұхтар Мағауин – тек көрнекті 
жазушы ғана емес, сонымен қатар 
қазақ әдебиеттану ғылымына үл-
кен үлес қосқан әдебиет зерттеуші-
сі, сыншы және ғалым. Оның зерт-
теулері қазақ әдебиетінің тарихын, 
теориясын, мәдениетін тереңірек 
түсінуге ықпал етті. Мағауин әде-
биеттанушы ретінде әдебиеттің 
теориялық негіздерін, оның даму 
жолдарын, ұлттық ерекшелікте-
рін зерттеді. Оның еңбектері қазақ 
әдебиетінің жаңа бағыттарын қа-
лыптастыруға және қазақ әдебие-
тінің әлемдік әдебиетпен байла-
нысын ашуға бағытталды.

Мағауин - қазақ әдебиетінің та-
рихы мен теориясына терең көңіл 
бөлген ғалым. Ол қазақ әдебиеті-
нің негізгі даму кезеңдерін, оның 
көрнекті тұлғаларын, әдеби ба-
ғыттарын зерттеді. Оның зерттеу-
лерінде қазақ әдебиетінің тарихи 
және мәдени контексі жан-жақты 
қарастырылып, ұлттық әдебиет-
тің ерекшеліктері мен оның әлем 
әдебиетіндегі орны туралы терең 
ойлар айтылды. Мағауин әдебиет-
танушы ретінде ұлттық әдебиет-
ке жаңаша көзқарас ұсынды, қазақ 
әдебиетінің әлемдік әдебиетпен 
байланысын терең түсіндірді және 
әдебиеттің жаңа жанрлары мен 
стильдерін зерттеді. Оның зерт-
теулері қазақ әдебиетінің өрісін ке-
ңейтіп, оны жаңа биіктерге көтеру-
ге мүмкіндік берді.

Мұхтар Мағауиннің артында 
қалдырған әдеби мұрасы мен ғы-
лыми еңбектері – қазақ әдебие-
тінің алтын қорына қосылған аса 
құнды туындылар. Оның есімі әр-
қашан құрметпен аталып, шығар-
малары оқылып, зерттеліп тұрады. 
Рухани әлемі мол, әдебиетімізді 
жаңа биіктерге көтерген Мұхтар 
Мағауиннің есімі қазақ халқының 
жүрегінде мәңгі сақталады.

Қара сөздің сөлін, дәмін бер-
ген, тарихи шығармаларымен 
ауыздандырған Мұхтар Мұқанұлы 
Мағауин  есімі Шәкәрім универси-
тетіндегі әр оқырманының жүре-
гінде. «Өлді деуге бола ма айтың-
даршы,  өлмейтұғын артына сөз 
қалдырған» деп Абай айтпақшы, 
соңына өлмейтін сөз, ұмытылмас 
із қалдырған Мұхтар ағаның есі-
мі ел жадында мәңгі сақталмақ. 
Пендеәуи тірліктен аулақ болған, 
ұлт рухын асқақтатқан жазушының 
пейіште нұры шалқығай!

Шәкәрім университетінің 
ұжымы

Тағы да қаралы хабар жет-
ті... Ұлттың рухани шежіресін 
түгендеп, тоқырау заманын-
да қазақ әдебиетінің тарихын 
Асан қайғы кезеңінен бастап, 
жыраулар мұрасын жаңғыр-
та отырып ұлтқа жаңа леп, рух 
берген, қазақ тарихына өлшеу-
сіз үлес қосқан Мұхтар ағамыз-
дың мұхиттың арғы бетінен 
жеткен қаралы хабарын естіп, 
тұтас қазақ елінің қабырғасы 
қайысып, мең-зең боп отырған-
да, екінші суық хабар жетті...

11 қаңтарда 95 жасқа қараған шағын-
да белгілі ғалым, абайтанушы, мұхтартану-
шы, бауыржантанушы, ясауитанушы Мекемтас 
Мырзахметұлы дүниеден өтті. Мекемтас 
Мырзахметұлы осы ұлы тұлғалардың мұрасын 
жинап, талдап, жүйелеп, қағазға түсіріп, тұтас 
ұлтқа рухани мирас етіп қалдырып кетті.

Мекемтас Мырзахметұлының ғылымға де-
ген құштарлығы мен еңбекқорлығы оны қазақ 
әдебиеті мен мәдениетін терең зерттеуге жете-
леді. Ғалым өмір бойы Абай Құнанбайұлының 
шығармашылығына ден қойып, «Толық адам» 
іліміне терең талдау жасады, поэзиясына қа-
тысты құнды еңбектер жазды.

Мекемтас аға, Абай, қазақтың орыстануы тө-
ңірегінде қашан әңгіме қозғасаң да, ағып тұрған 
дариядай тарихтан, әдебиеттен, саясаттан мол 
хабардар ерекше тұлға болатын. 

Ғалымның зерттеу еңбектерінде абайтану 
мен мұхтартану, бауыржантану, ясауитанудың, 
Абайдың ақындық зертханасының жайы, ақын 
мұрасының рухани нәр алған қайнар көздері, 
Абай мұрасының шығыспен байланысы терең 
зерттелді. Абай мұрасындағы мораль фило-
софиясының негіздері оның ислам мәдениеті, 
адамгершілік мұраттарына қатысты зерттеліп 
ашылды.

Қараханидтер заманынан бастау алған ке-
мел адам мәселесі Жүсіп Баласағұнидың 
“Құтадғу білік” дастанында қамтылып, Ясауидің 
еңбектері арқылы негізделіп, Абайдың “толық 
адам ілімі” арқылы дәстүрлі жалғастық тауып, 
даму жолдары жәуанмәртлік, яғни иманигүл жа-
йындағы Абай танымдары негізінде талданып‚ 
бір жүйеге түсірілді. Мекемтас Мырзахметұлы 
патшалық Ресейдің Қазақстанда жүргізген мис-
сионерлік саясаты негіздерін әшкерелеп, қазақ 
жеріндегі топонимдер мен антропонимдердің 
саяси-әлеуметтік сырларын ашып, қоғамдық ой-
санаға ықпал етті. Абайтану мен мұхтартанудың 
ғылыми негізді қарым-қатынасын зерттеді.

М.Мырзахметұлының ұстаздық, ғалымдық 
қырларының  тоғысар  нүктесі  болған асыл 
сыры – әдебиет әлемі. Шәкірт санасына  тал-
май, қажымай құйған ілімі  де, берген қымбат бі-
лімі  де - әдебиет.  Ғалымдық  зерттеу  затына 
айналдырып,  теориялық тұғырнамасын  жасап, 
тереңдеп талдап,  деректеп саралаған ғылымы 
да – әдебиет. 

Әдебиетке санасымен байланған, ыстығы-
на күйіп,  суығына тоңып толғанған, анасындай  
айналған. Төл  әдебиетіміздің  тамырынан нәр  
алған,  бойындағы бар білімін келешекке беру 
үшін жаралған адам. 

Қазақ әдебиетін қалтқысыз  сүйіп, Абайға 
жан-тәнімен беріліп, әдебиеттің қай саласында 
болмасын атқарған еңбектерінде ой  сезімтал-
дығы мен ақыл-парасат тереңдігі жүзден жүй-
рік, мыңнан тұлпар қас зергердің шеберлік  са-
пасына  өлшем болғандай.  

Әдебиеттану ғылымының алыбына айнал-
ған Мекемтас Мырзахметұлының ғалымдық са-
наты, үнемі ізденіс үстінде жүретін тынымсыз 
бейнеткерлігі мен ой талғампаздығы айрықша 
дараланып көрінетін. Оқытушылық  мереймен, 
педагогикалық парасатпен шәкірт көсегесін кө-
герту үшін алтын уақытын қиятын, білім нәрін 
кәдімгі бал арадай тек шәкірт үшін жиятын шы-
найы пейілі де  ерекше. 

Асылы, ұстаздық кәсіп емес, жұлдызды жа-
ратылыс болса керек. 1953–1961 жылдары 
Низами атындағы Ташкент педагогикалық инс-

титутында, кейіннен қазақ ғылымының қара ша-
ңырағы, білім-ілім ордасы саналған Абай атын-
дағы Ұлттық педагогикалық  университетінде, 
Қазақстан Ғылым Академиясының М.Әуезов 
атындағы Әдебиет және өнер институтын-
да Қожа Ахмет Ясауи атындағы Халықаралық 
қазақ-түрік университетінің профессоры 
М.Мырзахметовтің тәлімін көріп, дәрісін тыңдап 
қанаттанған азуын айға білеген ақын-жазушы-
лар, ғибратын ұлт гүлденуіне сарқа жұмсаған  
ғалымдар, жалын жүректі журналистер қанша-
ма десеңізші.         

Мекемтас Мырзахметұлы Абай шығармала-
рын жаңа қырынан талдап, ондағы айтылмай 
келген шығыстық жауһарлар мен танылмай кел-
ген ойларды, Абайды Шығыс ғұламаларымен 
байланыстырып, шығыстық термин сөздерді бү-
гінгі күн талабы тұрғысынан жаңаша пайымдап, 
ғылыми айналымға түсірді. Сондай-ақ қазақ 
әдебиетінің түрлі салаларынан мамандар даяр-
лап, отыздан астам жасқа кандидаттық диссер-
тация қорғатты. Абайтанудың библиография 
көрсеткіштерін құрастырып (1965, 1988, 1995), 
алғы сөздерін жазды. “Абай” энциклопедиясы 
мен М.Әуезовтің 20 томдық, 50 томдық шығар-
малар жинағын шығаруға атсалысты.

Ғалым сондай-ақ патшалық Ресейдің отар-
лық саясатына қатысты еңбектер жазып, қазақ 
халқының тарихи және мәдени болмысына те-
рең үңілді. Оның «Қазақ қалай орыстандырыл-
ды?» атты еңбегі қоғамдық ой-санаға әсер ет-
кен маңызды зерттеулердің бірі болды.

Мекемтас Мырзахметұлы ұзақ уақыт бойы 
Ғылым академиясында, еліміздің жоғары оқу 
орындарында қызмет етті. 30-дан аса моногра-
фия, зерттеу жобаларын жариялап, әдебиет та-
рихын зерттеушілердің бірнеше буынын даяр-
лады. Саналы ғұмырын ғылымға арнаған тұлға 
өмірінің соңғы сәттерінде де ғылымнан қол үз-
беді.

Оның ғылымға сіңірген еңбегі мемлекет та-
рапынан да елеусіз қалған жоқ.  Абай ілімін зерт-
теуге қосқан елеулі еңбегі үшін Қазақстанның 
мемлекеттік сыйлығын (1996), “Түркі әлемі-
не сіңірген еңбегі үшін” Халықаралық сыйлы-
ғын (2003) иеленсе, «Құрмет» ордені (2001), 
«Парасат» ордені (2007), І дәрежелі «Барыс» 
ордені (2019) және “Мәдениет саласының үз-
дігі” (2020) сияқты төсбелгілермен, сондай-
-ақ Түркістан, Жамбыл облыстарының құрмет-
ті азаматы атақтарымен марапатталды. 2016 
жылы мәдениет саласындағы мемлекеттік сти-
пендия тағайындалды.

Ғалым тарихтағы орнын көзі тірісінде бел-
гілеп, өзіндік қолтаңбасын қалдырып кеткен 
адам. Сондықтан қазақ әдебиеті мен руханияты 
тарихында жарқын бейнесі биіктен жарқырай-
тынына сеніміміз мол. 

Мекемтас Мырзахметұлы  Шәкәрім уни-
верситетімен өмірінің соңына дейін тығыз бай-
ланыста болды. Әр жылдарда университет 
басшылығының шақыртуымен абайтану, мұх-
тартану, бауыржантану, ясауитану курстарынан 
дәрістер оқып, студенттердің зор құрметіне бө-
ленді.

Мекемтас Мырзахметұлының қазасы - қа-
зақ ғылымы үшін зор қайғы. Оның асыл бейнесі 
әдебиетсүйер қауымның, Шәкәрім университеті 
ұжымының жүрегінде мәңгі сақталады.

Шәкәрім университетінің ұжымы 

«ГОРДОРСТРОЙ» ЖШС Абай облысы Аягөз 
ауданында ораналсқан «Бидайық» кен ор-
нында құрылыс тасын өндіру тау-кен жұмы-
старының Жоспарына әсер ету есебі бойын-
ша ашық жиналыстар нысанында қоғамдық 
тыңдаулар өткізеді. 

Тыңдаулар 27.02.2025 жылы сағат 15:00-де Абай об-
лысы Аягөз ауданы Мәдениет ауылында өткізіледі (ауыл-
дық әкімдік). Карантин немесе ТЖ болса, тыңдаулар ZOOM 
платформасында бейнеконференция арқылы онлайн режи-
мінде жүргізіледі. Белсенді сілтеме https://us05web.zoom.us/j/
5887898454?pwd=SThLWi9XdHcrWkowekE5RzdjVnNkdz09 

Конференция идентификаторы: 588 789 8454 
Кiру коды: g8gdzM
Кен орны координаттары 1. 470 52’ 41»СЕ, 780 48’ 32»ШБ, 2. 

470 52’ 45»СЕ, 780 48’ 39»ШБ, 3. 470 52’ 40»СЕ, 780 48’ 45»ШБ, 
4. 470 52’ 36»СЕ, 780 48’ 38»ШБ

Жобаға тапсырыс беруші – «ГОРДОРСТРОЙ» ЖШС, Абай 
облысы, Семей қ-сы, Красин көш. 76А. БСН 951140000072, 
тел. 8 7222 53 80 04, эл.пошта: dorstroy_semey @mail.ru 

Жобаны әзірлеуші – «Маркшейдер KZ» ЖШС, 
БСН171140007948, ШҚО, Өскемен қаласы, Михаэлис көш. 
24/1, т. 8 777 991 30 03. aitaber40@gmail.com

Әсер ету аумағы – Абай облысы, Аягөз ауданы, Мәдениет 
ауылы. Жоба материалдарымен БЭП және «Абай облысының 
табиғи ресурстар және табиғат пайдлануды реттеу басқарма-
сы» ММ сайтында «Қоғамдық тыңдаулар» бөлімінде танысуға 
болады. Қосымша ақпаратты тапсырыс берушінің мекенжа-
йында алуға болады.

Ескертулер мен ұсыныстар қоғамдық тыңдаулар бастала-
тын күнге дейін үш жұмыс күнінен кешіктірілмей Абай облы-
сының ТРжТПРБ uprirp_abai@akimatabai.gov.kz электрондық 
мекенжайы арқылы қабылданады.

«ГОРДОРСТРОЙ» ЖШС Абай облысы Аягөз 
ауданында ораналсқан «Мәдениет» кен ор-
нында құм-қиыршық тас қоспасын өндіру 
тау-кен жұмыстарының Жоспарына эколо-
гиялық рұқсат алу материалдары бойынша 
ашық жиналыстар нысанында қоғамдық 
тыңдаулар өткізеді. 

Тыңдаулар 27.02.2025 жылы сағат 16:00 Абай облысы 
Аягөз ауданы әадениет ауылында өткізіледі (ауылдық әкімдік).  
Карантин немесе ТЖ болса, тыңдаулар ZOOM платформасын-
да бейнеконференция арқылы онлайн режимінде жүргізіледі. 
Белсінді сілтеме https://us05web.zoom.us/j/5887898454?pwd=STh
LWi9XdHcrWkowekE5RzdjVnNkdz09 

Конференция идентификаторы: 588 789 8454 
Кiру коды: g8gdzM
Кен орны координаттары 1. 470 55’ 49,18»СЕ, 780 36’ 11,34»ШБ, 

2. 470 55’ 51,22»СЕ, 780 36’ 22,03»ШБ, 3. 470 55’ 43,18»СЕ, 780 
36’ 13,34»ШБ, 4. 470 55’ 45,18»СЕ, 780 36’ 22,34»ШБ, 5. 470 55’ 
37,18»СЕ, 780 36’ 16,34»ШБ, 6. 470 55’ 39,18»СЕ, 780 36’ 25,34»ШБ.

Жобаға тапсырыс беруші – «ГОРДОРСТРОЙ» ЖШС, Абай об-
лысы, Семей қ-сы, Красин көш. 76А. БСН 951140000072, тел. 8 
7222 53 80 04, эл.пошта: dorstroy_semey @mail.ru 

Жобаны әзірлеуші – «Маркшейдер KZ» ЖШС, 
БСН171140007948, ШҚО, Өскемен қаласы, Михаэлис көш. 24/1, т. 
8 777 991 30 03. aitaber40@gmail.com

Әсер ету аумағы – Абай облысы, Аягөз ауданы, Мәдениет 
ауылы. Жоба материалдарымен БЭП және «Абай облысының 
табиғи ресурстар және табиғат пайдлануды реттеу басқармасы» 
ММ сайтында «Қоғамдық тыңдаулар» бөлімінде танысуға бо-
лады. Қосымша ақпаратты тапсырыс берушінің мекенжайында 
алуға болады.

Ескертулер мен ұсыныстар қоғамдық тыңдаулар басталатын 
күнге дейін үш жұмыс күнінен кешіктірілмей Абай облысының 
ТРжТПРБ uprirp_abai@akimatabai.gov.kz электрондық мекенжа-
йы арқылы қабылданады.

Қазақстанның халық жа-
зушысы, Абай атындағы 

Мемлекеттік сыйлықтың иеге-
рі, Түркия Республикасының 

«Түрік дүниесіне қызмет» 
халықаралық сыйлығының 

сахибы, Улан-Батордағы 
Халықаралық Шыңғыс хан 
Академиясының құрметті 

академигі, қазақ әдебиетінің 
көрнекті тұлғасы, жазушы, ға-
лым, сыншы, әдебиеттанушы 
Мұхтар Мағауин 85 жасқа қа-
раған шағында өмірден озды. 

ҚАЗАҚ ТАРИХЫН ҮШ ҒАСЫРҒА ТЕРЕҢДЕТКЕН ҚАЗАҚ ТАРИХЫН ҮШ ҒАСЫРҒА ТЕРЕҢДЕТКЕН 

АБАЙТАНУДЫҢ 
БІЛГІРІ, МАЙТАЛМАНЫ


